
24. mai 11.02 23.24 10.02 22.24 10.17 22.39 0.40 13.02 1.40 14.02 9.17 21.39 8.17 20.39 11.17 23.39 — 12.17 10.47 23.09 — 12.02
25. mai 11.46 — 10.46 23.11 11.01 23.26 1.24 13.46 2.24 14.46 10.01 22.26 9.01 21.26 — 12.01 0.39 13.01 11.31 23.56 0.24 12.46
26. mai 0.11 12.38 11.38 — 11.53 — 2.11 14.38 3.11 15.38 10.53 23.24 9.53 22.24 0.26 12.53 1.26 13.53 — 12.23 1.11 13.38
27. mai 1.09 13.43 0.09 12.43 0.24 12.58 3.09 15.43 4.09 16.43 11.58 — 10.58 23.34 1.24 13.58 2.24 14.58 0.54 13.28 2.09 14.43

Vestfalskyrrindi
18. mai: Fullmáni
22. mai: Mánin longst frá jørðini
26. mai: Seinna kvarter

Lágtrýstið í útsynning úr Íslandi stendur mestsum í
stað, og lágtrýstið eystanfyri Føroyar fer í landnyrð-
ing.

Lágtrýstið vestanfyri Skotland fer í landnyrðing og
dýpist.

Fimm-
daga-
for-
søgnin
frá DMI

Petur Skeel Jacobsen,
veðurfrøðingur,
greiðir frá um veðrið

Veðrið

Telefon 311820 Telefax 314720 Internetadressa: www.sosialurin.fo      e–mail: post@sosialurin.fo

HITALAGIÐ:       Miðal fyri dagin             Vanligt             mai

Hitalagið mált frá 22./05. kl 0600–23./05. kl 0600. Hitin í gjár: 7,6°C
Minsti hiti máldur í mai: ÷3,0° Mesti hiti máldur í mai: 19,7°

Avfallið: 0,5 mm – mált frá 22./05. kl 600–23./05. kl 0600

Avfallið higartil í mai: 11,4 mm

Veðrið í dag:
Lot til andøvsgul av út-
synningi og sólglottar,
men eisini okkurt ælið.
Hitin millum 7 og 10 stig.

Veðrið hósdagin:
Lot til andøvsgul av suðri
og landsynningi og yvir-
høvur turt og sólglottar.
Hitin millum 7 og 10 stig.

Veðrið fríggjadagin:
Andøvssgul upp í ein strúk
av eystri og yvirhøvur turt
og sólglottar. Hitin millum
6 og 9 stig.

Veðrið leygardagin
og sunnudagin:
Gul til stívt andøvsgul av
landsynningi og eystri,
seinni hækkar hann upp í
landnyrðing og norðan.
Sólglottar, men eisini æl-
ingur. Hitin millum 5 og 9
stig.

Brostið fyri nev á Velbastað
Annfinn Brekkstein á Velbastað hevur nú fingið yvir 3000 hønur  í høsnagarðin og  um einar 14
dagar kunnu fólk í miðstaðarøkinum keypa egg frá Føroya Egg

DAGFINN OLSEN

Hóskvøldið komu 3232
hønur við farmaskipinum
Tango. Nýggja adressa
teirra er Velbastaður, har
Annfinn Brekkstein hevur
latið byggja 456 fermetra
stóra høll, ið er ætlað til
hønurnar og framleiðslu av
eggum.

Annfinn bankar varisliga
á dyrnar, tá hann vísir fjøl-
miðlum innar, tí annars fara
allar tær 3231 hønurnar í eitt
horn. Bert ein er deyð, nú
hønurnar eru í karantenu, og
tað verður mett at vera væl
sloppið.

Vitjandi mugu í plastbún-
ar frá høvur til fót.

Føroya Egg
Talan er um skavihøsn, ið
koma úr Danmark. Hønur-
nar eru 17 vikur gamlar og
um einar 14 dagar byrja tær
at verpa.

Eingin hani er ímillum, tí
so hevði verið ein verri
standur, sigur Annfinn bros-
andi.

Annfinn Brekkstein sigur,
at hann hevur hønurnar í
einar 14 til 15 mánaðar, so
skulu allar skiftast út við
nýggjar hønur.

Annfinn er ikki óvanur
við høsn. Pápi hansara
hevði høsnagarð á Velba-
stað við eini 2000 høsnum.

Annfinn sigur, at nýggju
føroysku eggini frá Føroya

Egg koma á marknaðin um-
leið 5–10 juni. Framleiðsl-
an verður eini 2300 - 2500
egg dagliga, ella eini
750.000 til 850.000 egg ár-
liga.

Sostatt hevur hann bert
lítlan part av marknaðinum,
ið er uppá eini 6–7 milliónir
egg árliga.

Ætlanin er í fyrsta umfari
at røkka høvuðstaðarøkið,

har fólk fáa frísk egg. Egg-
ini verða vorpin á morgni
og koyrd út á miðdegi.

Framleiða lítið sjálvi
Annfinn Brekkstein er

greiðir yvir, at vandi er fyri
sjúkum og øðrum, ið kann
gera tað trupult at fáa virk-
semið at ganga, men hann
vil við hesum gera eina
roynd.

– Vit framleiða alt ov lítið
sjálvi í Føroyum. Politiskt
verður eisini alt ov lítið
gjørt fyri at menna sam-
felagið útfrá vinnuligum
sjónarmiði, men eg fari við
hesum at gera eina roynd,
men eri greiður yvir  vand-
arnar og at tað kann mis-
eydnast, sigur Annfinn
Brekkstein, ið tó hevur góð-
ar vónir.

Samlaða íløgan er upá 1,5
millión og fíggingin er úr
Jarðargrunninum, har rent-
an er lág.

– Annars hevði eg ikki
gjørt hetta, sigur Annfinn,
ið metir tørv vera á ígongd-
setara stuðuli til fólk í hava
huskot og dirvi.

Hønurnar ganga frítt og
eru sonevndar skavihønur.
Annfinn hevur verið í Dan-
mark og hugt at  høsnagørð-
um har og handalagið tykist
vera gott.

– Tá hønurnar skulu skift-
ast út, kunnu tær kanska
seljast, men júst hvussu
hetta verður gjørt, er ikki
greitt enn, sigur Annfinn
Brekkstein, og kínir eini
hønu, ið ósmæðin setir seg
í fangi á honum.

Annfinn skal einsamallur
starvast í høsnagarðinum og
millum 5. og 10. juni vera
fyrstu eggini frá Føroya Egg
væntandi á handilshillunum
í miðstaðarøkinum.

3231 hønur ganga nú frítt í høsnagarðinum hjá Annfinn Brekkstein á Velbastað og um einar 14 dagar koma fyrstu
eggini frá Føroya Egg        Mynd: Álvur Haraldsen


